
 { އދޭަފުށި ދއާިރާގެ މެނބްަރު އަޙމްަދު ސަލމީް؛ އްރރިުގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

ރައްޔިތުންގެ   ކޮމިޓީގެ  `.  ޚިދުމަތްތަކާ  ސަލާމަތީ  ނަންބަރު   20މަޖިލީހުގެ  ގާނޫނު  ބައްދަލވުުން.  ވަނަ 

)ދވިެހިރާއްޖޭގެ އިމިގްރޭޝަންގެ ގާނޫނު(އަށް އިޞްލާޙުގެނއަުމުގެ ބިލު ދިރާސާކުރުން. މިކަމާ ބެހޭ ގޮތުން   2007/1

ކުރި  އެ  ގެނެވޭތޯ.  ބަޔަކު  ވާހަކަދއަްކައިގެން  ފަރާތްތަކާ  އެކި  މަސައްކަތްކުރެވއިްޖެ  ފުދވޭަރަކަށް  އަޅުގަނޑުމެން 

ބޮޑަށް   އެންމެ  އަޅުގަނޑުމެން  މއިަދަށް  ނުވޭ.  ގޮތެއް  ގެނެވޭ  ބޔަަކު  އެއްވެސް  މިހާތަނަށް  އަދި  މަސައްކަތުގައި 

ގެސްޓުހައުސް   އެކަމަކު  ދެން  އިނގޭތޯ.  ނުދިން  ޖަވާބެއް  އަދި  މީހުން  މަޓީ  ގެނެވޭތޯ.  މަޓީ  މަސއަްކަތްކުރީ 

އެއްބަސްވެއްޖެ   މިހާރު  މަޓާޓޯއިން  ދވުަހަށް  އަނެއް  އޭގެ  ދެން  އޯ.ކޭދީފަ.  އެބައޮތް  މާދަމއާަށް  އެސޯސިއޭޝަނުން 

އަންނާނެ ކަމަށް. ދެން މީގައި އެމް.ޑީ.ޕީއަކުން ވެސް އެއްވެސް ޖވަާބެއް ނުދިން އިނގޭތޯ. ދެން މީގައި ޙަޤީޤަތަށް  

ބަލާ ނަމަ މި ބިލަކީ އެމް.ޑީ.ޕީން ހުށަހެޅި ބިލެއް. އެހެންވީމާ، އެމް.ޑީ.ޕީގެ ބަހެއް މީގައި އޮތުން އެއީ ޙަޤީޤަތުގައި  

 ވަރަށް މުހިންމު ކަމެއް. އެހެނވްީމާ، އަޅުގަނޑު މިކަމާ ބެހޭ ގޮތުން އަޅުގަނޑު ހުޅުވައިލަން. ނާޡިމް.

 

 ވާހަކަދއެްކވެުން:  ނާޡިމް އަޙްމަދު މެންބަރު ދާއިރާގެ ދއިްގަރު

އާދެ! އަޅުގަނޑުމެން މިހާރު ވަރަށް ގިނަ ދިމަދިމާލަށް މވިަނީ މިކަމާ ބެހޭ ގޮތުން ބަހެއް ބުނުމަށް ފުރުޞަތުދީފަ.  

އަންނަން  ޖވަާބުތައް  ރއަްދުތއަް،  އެ  ދެން  އަޅުގަނޑުމެންނަށް  އެހެންނަމވަެސް،  ދެން  ފޮނވުާފައިވަނީ.  ސިޓީ ވެސް 

ބޭފުޅުންނަށް  އެ  އިނގޭތޯ  ފެނޭ  އަޅުގަނޑަށް  އެހެނވްީމާ،  ބެލެވެނީ.  އަޅުގަނޑަށް  ކަމަށް  ނަގާނެ  ކޮޅެއް  ވަގުތު 

އެ   އަޅުގަނޑުމެންނަށް  ދަންނަވަނީ  މި  އެގޮތަށް  އެއީ  ގޮތުން.  ބެހޭ  ގޮތާ  އަންނަންވީ  ޖވަާބު  ދޭން  ގައިޑުލއަިނެއް 

އެއް   އެނގޭނީ  ގޮތެއް  ހުރި  ގޮތުން  ބެހޭ  މިކަމާ  ކަންތައްތައް  ބޭފުޅުންގެ  އެ  ގޮތަކާއި  ހުރި  ވިސްނުން  ބޭފުޅުންގެ 

ފޯމެޓަކަށް ޖވަާބު އައިސްގެން ކަމަށް އަޅުގަނޑަށް ފެންނަނީ. އެހެނވްީމާ، އަޅުގަނޑު ހުށަހަޅަން އިތުރު ގައިޑުލައިނެއް  

އަށް އިޞްލާޙުކުރެވުނު    1/ 2007އަޅުގަނޑުމެން އެ ބޭފުޅުންނަށް ދޭން. މިހާރު ފުރަތަމަ ކަމަކަށް ގާނޫނު ނަންބަރު  

ރއާްޖެ   މީހުން  ގެންގުޅޭ  ޕާސްޕޯޓު  އޒިުރޭލު  ގޮތަށް  ނެތް  އިސްތިސްނާއެއް  ވަކި  ގޮތަށް  ހުށަހަޅާފއަިވާ  ބިލުން 

ދޭން  އެއް.  އެ  ޖަވާބަކަށް،  ނޯ  އޯ  ޔެސް  އިނގޭތޯ.  ނޫންތޯ  ނވުަތަ  ފެނވިަޑައިގަންނަވާތޯ  މަނާކުރުމަށް  އެތެރވެުން 

އެއީ   ސަބަބު.  ނުގަންނަވާ  ނަމަ  ފެނވިަޑައިނުގަންނަވާ  ސަބަބު.  ފެނވިަޑައިގަންނަވާ  ނަމަ  ފެނވިަޑައިގަންނަވާ 

އަޅުގަނޑުމެންނަށް މި ތަނަށް އއަީމަ ވަރަށް އުނދަގޫވާނެ ދއެްތޯ މި ވަކި ގޮތަކަށް ނެތިއްޔާ ގޮތެއް ނިންމަން. މިހާރު 

ކަޅާއި ހުދުން އަޅުގަނޑުމެން އެނގެން ބޭނުންވަނީ ކޮންމެ ބއަެއްގެ ވެސް ޕޮޒިޝަން. ދެން އަނެއް ކަމކަީ، އަނެއް  

ޕާސްޕޯޓު   އެހެން  އިތުރުން  ޕާސްޕޯޓުގެ  އޒިުރޭލުގެ  އޭގެތެރޭގައި  މީހުން  ގެންގުޅޭ  ޕާސްޕޯޓު  އިޒުރޭލު  ނުކުތއާަކީ 

ހިމެނުމަށް  އިސްތިސްނއާެއް  އޮތުމަށް  މަނާކުރުމަށް  އެތެރެވުން  ރއާްޖެ  ހިމެނޭ  ވެސް  މީހުން  ގެންގުޅޭ 

އެހެންވީމާ، އަޅުގަނޑުމެން ބޭނުނވްަނީ އެ  ؟ އެހެން ކަމަށް ވާނަމަ އެކަމުގެ ސަބަބަކީ ކޮބައިތޯ؟ ފެނވިަޑައިގަންނަވާތޯ

އެނގެން   ހުދުން  ކަޅާއި  ކޮމިޓއީަށް  މި  އޭރުން  ލިބެން.  ސާފުކޮށް  ވަރަށް  އޮޕީނއިަން  ފަރާތްތަކުގެ  ކޮމެންޓުކުރާ 

ހުރިހާ   ހޯދޭ  އޮޕީނއިަން  ގިނަ  އަދި  އެހެނވްީމާ،  ގޮތަކަށްކަން.  ކޮން  ތއާީދުކުރެއްވީ  ބޭފުޅަކު  ކޮން  މި  އޮންނާނެ 

އޒިުރޭލު   ކަމަކަށް  ތިނވްަނަ  ދެން  ގޮތަކަށްކަން.  ކޮން  ދެކވިަޑައިގަންނވަަނީ  ބޭފުޅުން  ގިނަ  ތެރއެިން  ފަރާތްތަކުގެ 

ހިމެނުމަށް  އިސްތިސްނއާެއް  އޮތުމަށް  އޮތް  މަނާކުރަން  އެތެރވެުން  ރއާްޖެ  ހިމެނޭހެން  މީހުން  ގެންގުޅޭ  ޕާސްޕޯޓު 

ކޮން   ފެނވިަޑައިގަންނވަަނީ  ބޭފުޅުންނަށް  އެ  ކަމަށް  ފަރާތްތަކެއް  ކުރވެިދާނެ  އިސްތިސްނާ  ނަމަ  ފެނވިަޑައިގަންނަވާ 

އެ ވެސް އަޅުގަނޑުމެން ވިސްނައިލަންޖެހޭ ކަމެއް. އެހެންވީމާ، ދެން އޭގެ އިތުރަށް  ؟ ކޮން ބަޔަކުތޯ؟ ބޭފުޅުންނެއްތޯ

ގޮތަކީ   ދެކވިަޑައިގަންނަވާ  ބޭފުޅުން  އެ  ގޮތުން  ބެހޭ  އަސަރާ  ކުރާނެ  ފަރާތުން  އެކަމުގެ  އިޤުތިޞާދަށް  ރއާްޖޭގެ 

އެ ބޭފުޅުންނަކީ މިއީ ކުލއަިންޓުންނަށް ސަރވުކުރާ މީހުން ގިނަ އެސޯސިއޭޝަންތަކާ އެއްޗެހި. އެހެނވްީމާ،  ؟ ކޮބައިތޯ

އަޅުގަނޑުމެން ބޭނުނވްަނީ މީގެ އިމްޕެކްޓު އެސެސްމަންޓެއް  ؟ އެ ބޭފުޅުންގެ އޮޕީނއިަންގައި މީގެ އިމްޕެކްޓަކީ ކޮބައިތޯ

ގޮތުގައި މި މަޖިލީހުން ނިންމާ ނިނމްުން ވާންޖެހޭނީ ވަރަށް އިންފޯމްޑް  ވެސް ލިބެން. އެއީ އަޅުގަނޑު ގަބޫލުކުރާ 

އަޅުގަނޑުމެން   ނިންމަނވްާނީ.  ކަމެއް  ނިންމާ  އަޅުގަނޑުމެން  ތިބެ  އެނގި  އަޅުގަނޑުމެންނަށް  ޑޒިިޝަނަކަށް. 

އަނދިރީގައި މި ކަޅާއި ހުދުން ނެތި އެ ގްރޭކޮށް މި ކަންތައްތައް ބަލައިގަނެ މި ކަމެއް ނުނިންމޭނެ. އެހެނވްީމާ، 

ބޭފުޅުންގެ   އެ  ގޮތަށް  ޖަވާބުދާރީވެވޭ  ނުކުތއާަށް  ހަތަރު  މި  އަލިއަޅުވައިލާފައި  ނުކުތާއަށް  ހަތަރު  މި  އަޅުގަނޑު 

ރެސްޕޮންސް މިކޮޅަށް ފޮނުއްވައިދެއްވާ އެ ބޭފުޅުންގެ އިތުރަށް ސިޓއީަކުން ދަންނވަަން. ދެން އެގޮތަށް ކުރީ ދވުަހު  

އަހަރަކު   ކަމއާި،  މީހުން  ކިތައް  ހިމެނެނީ  މިކަމުގެ  އަޅުގަނޑުމެންނަށް  ފަދއަިން  ދަންނވަައިލި  އަޅުގަނޑު  ވެސް 

ނޫނީ   ރިސޯޓުތަކަށްތޯ  އާއި  ތަންތާކަށްތޯ  ކޮންކޮން  އަންނަނީ  މި  މީހުން  އެ  ކަމާއި  މީހުން  ކިތައް  އަންނަނީ 

މަޢުލޫމާތުތައް ލިބިދިނުމަށް   ގޮތަށް މި  ގެސްޓްހއަުސްތަކަށް ވިންޑްސަރފްކުރަންތޯ ނޫނީ އެހެން ކަމަކުތޯ މި އެނގޭ 

އަޅުގަނޑުމެން މިހާރު ވާނީ އިމިގްރޭޝަނުގައި ދެންނވެިފަ. އެހެނވްީމާ، އަޅުގަނޑުމެން މިއީ ހަމަ އެ މަޢުލޫމާތުތއަް  

ލިބިގެން ކަމަށް އަޅުގަނޑު ގަބޫލުކުރަނީ އިތުރަށް މިކަމުން ކުރިއަށްދވެޭނީ. ސަބަބަކީ ހަމަ ކުރިން ވެސް އަޅުގަނޑު  

އެ   އެހެނވްީމާ،  ތިބެ.  އެނގި  މަޢުލމޫާތު  ހަމަ  ނިންމަންޖެހޭނީ  ކަންކަމުގައި  މި  އަޅުގަނޑުމެން  ފަދއަިން  ދެންނެވި 

ދަނީ  ބަޔަކު  ކެޓަގަރީއެއްގެ  ވަކި  ތުލުސްދޫއަށޭ،  ދަނީ  މީހުން  މި  ބުނޭ  މީހުން  ގިނަ  ވަރަށް  ދަނީ  މި  މީހުން 

އެނގެން   އެކަން  އަޅުގަނޑުމެން  ދިޔޔަަކަސް  ދިމާލަކަށް  ކޮންމެ  އެހެނވްީމާ،  ރިސޯޓުތަކަށްތޯ.  ނޫނީ  ތުލުސްދއޫަށޭ 

މަޢުލޫމާތުތަކުގެ އަލީގައި ކޮމިޓީ ކުރިއަށްގެންދވެޭނެ ކަމަށް  ބޭނުނވްަނީ. އެހެނވްީމާ، އެ މަޢުލޫމާތުތައް ލިބިގެން އެ 

އެހެންނަމވަެސް،  ނޫން.  ކަމެއް  ނެތް  މިއީ  ވާހަކަދއެްކުމަކީ  ގެނެސް  ބަޔަކު  އަނއެްހެން  ފެންނަނީ.  އަޅުގަނޑަށް 

އެ   އަދި  ނެތީ  އެނގިފައި  އަޅުގަނޑުމެންނަށް  ނެތި،  ޑިފއަިނވްެފައި  މި  ޕޮޒިޝަން  ބޭފުޅުންގެ  އެ  ވާހަކަދައްކއާިރު 

އެއްޗަކަށް   ވާހަކަދައްކާފައި  ބޭކާރު  މި  މިތަނަށް އއަިސް  ތިބެ  ނުނިންމާ  ގޮތެއް  ވެސް  އަމިއްލައަށް  ބޭފުޅުން ވެސް 

އެއްޗެއް ބުނެފައިދިޔައީމަ އަޅުގަނޑުމެންނަށް އުނދަގޫވާނެ ނިންމަން. އެހެނވްީމާ، އަޅުގަނޑު ދެކޭ ގޮތުގައި މި ހަތަރު 

ރެސްޕޮންސް   ބޭފުޅުންގެ  އެ  ފެނޭ  އަޅުގަނޑަށް  ދަންނވަައިލަން  ބޭފުޅުންނަށް  އެ  ޖަވާބުދިނުމަށް  ނުކުތއާަށް 

އެ   އަދި  ބޭފުޅުންނަށް  އެ  އެހެނވްީމާ،  އޮތީ.  ވަގުތެއްދީފައި  އެކަށީގެންވާ  އަޅުގަނޑުމެންނަށް  ދެން  ފޮނއުވްއާިރު. 

އެހެނވްީމާ،   ކަމަކަށްނވުާނެ.  އުނދަގޫ  އިންކޯޕަރޭޓުކުރެއްވުމަކީ  އެއްޗެހިތައް  މި  ރެސްޕޮންޑުކުރައްވާއިރު  ބޭފުޅުން 

 އަޅުގަނޑު މި ހުށަހަޅަން މިގޮތަށް މިކަންކުރަން މުގައްރިރު.  

 

 ރިޔާސަތުން ވާހަކަދެއްކެވުން:

ނާޡިމް އެ ހުށަހެޅއުްވި އެތީގައި އަޅުގަނޑުމެންގެ އެއްވެސް މީހެއް އއިުތިރޒާެއް ނެތއިްޔާ އަޅުގަނޑު އޭތި އެގޮތަށް  

އޯކޭ އެހެނވްީމާ، އޭތި ނިންމައިލާނަން  ؟ އއިުތިރާޒެއް ނެތއެްނު އެއްވެސް ބޭފުޅެއްގެ؟ ނިންމައިލަން އިނގޭތޯ. އޯކޭތޯ 

 އިނގޭތޯ. ފުރުޞަތަކަށް އެދި. ޙަންނާން.  

 

 ވާހަކަދއެްކވެުން:  އަބޫބަކުރު ޢަބްދުލްޙަންނާން މެންބަރު ދާއިރާގެ ތުޅާދޫ

ތާއީދުކުރާ   އަޅުގަނޑު  ހުށަހެޅުމަށް  ހުށަހެޅުއްވި  އެ  މެންބަރު  އިއްޒަތްތެރި  ދާއިރާގެ  ދިއްގަރު  ހޯދއަިލީ  ފުރުޞަތެއް 

 ވާހަކަދެންނވެުމަށް. 

 

 ރިޔާސަތުން ވާހަކަދެއްކެވުން:

 އޭތި ދެންމެ އަޅުގަނޑުމެން ނިންމި. އޒަާން. 

 

 ވާހަކަދއެްކެވުން:   މަރުޒޫޤު އޒަާން އަޙްމަދު މެންބަރު  ދާއިރާގެ މެދު ހިތަދޫ

އަންނަ   ހިނގަމުން  ދަށުން  މިނިސްޓްރީގެ  ހޯމް  އެއީ  ކަމެއް.  އެހެން  ބޭނުނވްަނީ  ހުށަހަޅައިލަން  ހަމަ  އަޅުގަނޑު 

އަޅުގަނޑުމެންނަށް އެން.ސީ.އައި.ޓީ.   ބއަްދަލުކޮށްލަން.  ބޭފުޅުންނާ  އެން.ސީ.އައި.ޓީގެ  އެބަޖެހޭ  އަޅުގަނޑުމެން 

ފާހަގަކޮށް.   ހުރިކަން  ގޮންޖެހުންތައް  ދަތިތަކާއި  ކަހަލަ  ބައެއް  މަސައްކަތްތަކުގައި  ބޭފުޅުނގްެ  އެ  ލިބޭ  މަޢުލޫމާތު 

 އެހެނވްީމާ، އެ ބޭފުޅުން ގެނެސްގެން... 

 

 ރިޔާސަތުން ވާހަކަދެއްކެވުން:

 އެހެނިހެން ކަންތަކަށް ދިޔއަީމާ މިކަން.

 

 ވާހަކަދއެްކެވުން:   މަރުޒޫޤު އޒަާން އަޙްމަދު މެންބަރު  ދާއިރާގެ މެދު ހިތަދޫ

 އަޅުގަނޑު ހީކުރީ އެހެނިހެން ކަންތައް ކަމަށް.  

 

 ރިޔާސަތުން ވާހަކަދެއްކެވުން:

 ނޫން. ނޫން. ނޫން.  

 

 ވާހަކަދއެްކެވުން:   މަރުޒޫޤު އޒަާން އަޙްމަދު މެންބަރު  ދާއިރާގެ މެދު ހިތަދޫ

 އާދެ! ؟ އެހެންތޯ

 

 ރިޔާސަތުން ވާހަކަދެއްކެވުން:

 ފަލާޙް.

 

 ވާހަކަދއެްކެވުން:  ފަލާޙް އިބްރާހީމް މެންބަރު  ދާއިރާގެ އިނގުރައިދޫ

ކޮމިޓީގައި މި ކުރވެެނީ ވަރަށް މުހިންމު   241އަޅުގަނޑު ވެސް ހަމަ ފުރުޞަތަކަށް މި އެދުނީ އަޅުގަނޑުމެން މި  

ވަރަށް ބޮޑެތި މަސއަްކަތްތަކެއް. އެގޮތުން މި އަހަރު އަޅުގަނޑުމެން ހުށަހެޅިފައި މިވާ އިމިގްރޭޝަން ގާނޫނަށް މި 

ހުށަހެޅިފައި މިވާ އިޞްލާޙަކީ މިއީ ވަރަށް މުހިންމު، ވަރަށް ފުޅާ ދާއިރާއެއްގައި މަސައްކަތްކުރަންޖެހޭ އިޞްލާޙެއް.  

މީގެ ތެރޭ އަޅުގަނޑަށް ފާހަގަކުރެވޭ އިޒުރޭލުން މި ދަނީ ހަމަ ވަރަށް ވަރުގަދަ ލއާިންސާނީ ޤަތުލުޢާންމެއް ހިންގަމުން  

ފަލަސްޠީނުގެ ރައްޔިތުންނާ ދޭތެރޭގައި ވަރަށް ނުބައި ޢަމަލުތަކެއް ކުރަމުން. އަނިޔވާެރި ކަންތައްތަކެއް ހިންގަމުން. 

ދެން އަޅުގަނޑުމެންނަށް ހުށަހެޅިފައި މވިަނީ އިޒުރޭލު ޕާސްޕޯޓު މަނާކުރުމުގައި އެއްކަލަ އެންމެ މުހިންމު މއަްސަލަ  

ދިއްގަރު   ހިމެނވިަޑައިގަންނަވާ  ކޮމިޓީގައި  ހަމަ  އަޅުގަނޑުމެންގެ  ޙަޤީޤަތުގައި  އަޅުގަނޑުމެން  އެހެނވްިމާ،  އޮތީ.  މި 

މި  އަޅުގަނޑުމެންނަށް  އެއީ  ވާހަކަފުޅުތަކެއް.  މުހިންމު  ވަރަށް  ފާހަގަކުރއެްވީ  އެ  މެންބަރު  އިއޒްަތްތެރި  ދާއިރާގެ 

ގޮތުން   ސިޔާސީ  އަދި  ޖަހާ  ބޮލަށް  ބއަެއްގެ  އަނެއް  ބަޔަކު  އެއް  ގޮތުން  ސިޔާސީ  މިއީ  ވެގެންނުވާނެ  މައްސަލަ 

ކަމަށް   ވެގެންނވުާނެ  މައްސަލަ  މި  ގޮތުގައި  މައްސަލއަެއްގެ  ހުށަހެޅިފއަިވާ  ޓަކައި  ދިނުމަށް  ގެއްލުން  ޤއަުމަށް 

އަޅުގަނޑަށް ގަބޫލުކުރެވެނީ. އެހެނވްީމާ، މިތަނަށް އަދި ކަމާ ގުޅުންހުރި އިދާރާތަކުން ވިޔަސް އަދި އެހެން ބޭފުޅުން 

ކަމުގައި ވިޔަސް ވަޑައިގަންނަވާފައި އެ މަޢުލޫމާތު އަޅުގަނޑުމެންނަށް ހާމަކުރާއިރުގައި އެ ދއެްވާ މަޢުލޫމާތު ނުވަތަ  

އަޅުވަން   ބޮލުގައި  ކޮމިޓީގެ  މި  އަޅުގަނޑުމެން  އެއީ  ހާމަކުރައްވާއިރުގައި  ގޮތް  ފެނވިަޑައިގަންނަވާ  ބޭފުޅުންނަށް  އެ 

މަންފއާެއް   ސިޔާސީ  ވެސް  ނޫން  އެ  ނވުަތަ  އަޅވުަން  މިކަން  ބޮލުގައި  ސަރުކާރުގެ  މއިަދުގެ  މއިަދު  ނވުަތަ 

ހާސިލުކުރަން ވާހަކަދއެްކެވޭނެ ގޮތަކަށް އެއްވެސް ފުރުޞަތެއް އޮވެގެންނވުާނެ ކަމަށް އަޅުގަނޑަށް ވެސް ގަބޫލުކުރެވޭ  

އޮތް  ހުށަހެޅިފައި  މަޖިލީހުގައި  މިދިޔަ  އެމް.ޑީ.ޕީގެ  ތނަަށް  މި  އެމް.ޑީ.ޕީން  ޙަޤީޤަތުގައި  މިއީ  އެއީ  ބޮޑަށް.  ވަރަށް 

ހުރީމަ  ކޮނމްވެެސް ސަބަބުތަކެއް  ދިޔައީ  އެ  ނުނިންމާ  މިކަން  ބޭފުޅުން  އެ  އވޮެ،  ވަގުތު  ބޭފުޅުންނަށް  އެ  ކަމެއް. 

ގެއްލުން  މި ޤއަުމަށް  ގޮތުން  މިކަނވްެގެންނުވާނެ ސިޔާސީ  މިއަދު  ގަބޫލުކުރވެެނީ. އެހެނވްީމާ،  ކަމަށް އަޅުގަނޑަށް 

ދާއިރއާެއްގައި   ފުޅާ  ވަރަށް  މިކަމުގައި  ކަމަކަށެއް.  ހުރި  ގެއްލުން  އަޅުގަނޑުމެންނަށް  އަދި  ހުރި 

ވެސް  ޤއަުމުގެ  އެ  ބަހއެް،  ފަލަސްޠީނުގެ  ގޮތުގައި  ފާހަގަކުރެވޭ  އަޅުގަނޑަށް  އެގޮތުން  މަޝްވަރާކުރެވެންޖެހޭނެ. 

ވެރިން އެބަ ތިބި. ކަމާ ގުޅުންހުރި އިދާރާތައް އެބަހުރި. ރއާްޖއެަށް އިޒުރޭލުގެ ރައްޔިތުން އއަުން މަނާކުރުމުން އެ  

ލިބޭނެ   ބޭފުޅުންނަށް  އެ  ނވުަތަ  ހުރިތޯ  ފއަިދއާެއް  މަންފއާެއް  ކިހާ  މިކަމުގައި  ޤއަުމަށް  އެ  ބޭފުޅުންނަށް، 

ހިތްހަމަޖެހމުެއް އުފވާެރިކަމެއް އޮތްތޯ. އަދި ޢަރަބި އެހެން ޤއަުމުތަކާއި ދުނިޔޭގެ އެހެން ބޮޑެތި އެހެން ޤއަުމުތަކުގައި  

އަޅުގަނޑަށް   ކަމަށް  ހޯދަންޖެހޭނެ  މިކަމުގައި  މަޝވްަރާ  ލަފާއާއި  އިދާރާތަކުގެ  ގުޅުންހުރި  މިކަމާ  ހަމަ  ވެސް 

ގަބޫލުކުރެވެނީ. އެއީ އޒިުރޭލުގެ ވެސް އެތައް ސަތޭކަ އެތައް ލައްކަ މުސްލިމުންނެއް އެބަ އުޅޭ. އެހެނވްީމާ، އިޒުރޭލު  

ނޫން.  މއަްސަލއަެއް  ނިންމޭނެ  އވަަސްއަރުވާލައިގެން  ބޮޑަށް  ވަރަށް  ވަރަށް  މިއީ  މނަާކުރާއިރުގައި  މި  ޕާސްޕޯޓު 

އެހެނވްީމާ، އަޅުގަނޑު ހަމަ ވަރަށް ފުޅާ ދާއިރއާެއްގައި މި މައްސަލަ މި އަޅުގަނޑުމެން ދިރާސާކޮށްފައި ނޫނީ ގޮތެއް  

 ނިންމަން ނުވާނެކަން އަޅުގަނޑު ހަމަ ފާހަގަކުރަން. ވަރަށް ބޮޑަށް ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 އާދެ! މެންބަރު ފަލާޙް.

 ވާހަކަދއެްކެވުން:  ފަލާޙް އިބްރާހީމް މެންބަރު  ދާއިރާގެ އިނގުރައިދޫ

މި   އަޅުގަނޑުމެންގެ  ފާހަގަކުރެވޭ  އަޅުގަނޑަށް  އެބަ    241ދެން  ވެސް  ޕާޓީ  ސިޔާސީ  ހުރިހާ  ކޮމިޓީގައި 

ވެސް   ޕާޓީތައް  ހުރި  ދެން  ހިމެނވިަޑައިގަންނވަާ.  އެބަ  ވެސް  އެމް.ޑީ.ޕީން  އެގޮތުން  ހިމެނވިަޑައިގަންނަވާ. 

ހިމެނވިަޑައިގެން. އެހެނވްީމާ، އެމް.ޑީ.ޕީގެ ބަހެއް ޙަޤީޤަތުގައި މި ކޮމިޓީގައި ވެސް ހަމަ ފުޅާ ދާއިރާއެއްގައި މިހާރު 

އަޅުގަނޑުމެންނަށް އިއްވިދާނެ. އެމް.ޑީ.ޕީގެ އިއްޒަތްތެރި ވަރަށް ތަޖުރިބާކާރު މެންބަރަކު މި ކޮމިޓީގައި އެބަ   ވެސް 

ކޮމިޓީގައި   މި  އެއްޗެއް  ވެސް  ބޭފުޅާ  އެ  ހަމަ  ދެކެނީ  އަޅުގަނޑު  ކަމަށް  މުހިންމު  ވަރަށް  އެހެނވްީމާ،  އިންނަވާ. 

ގޮތުގައި   ގަބޫލުކުރެވޭ  އަޅުގަނޑަށް  ގޮތަކީ  ފެނިވަޑައިގަންނަވާ  ބޭފުޅއާަށް  އެ  ރަޢުޔަކީ  ބޭފުޅާގެ  އެ  ވިދާޅވުުން. 

އަޅުގަނޑުމެން  އެހެނވްީމާ،  ވާނީ.  ގޮތަކަށް  ފެނވިަޑައިގަންނަވާ  ވަރަކަށް  ކޮންމވެެސް  ވެސް  އެމް.ޑީ.ޕއީަށް 

ޕީ.ޕީ.އެމއްިން ވަރަށް ފުޅާ ދާއިރާއެއްގައި މިކަމަށް ޕީ.އެން.ސީން އެބަ މަޝވްަރާކުރޭ. ޕީ.އެން.ސީ ހުރިހާ މެންބަރުން  

ސަރުކާރުން އެ އޮތީ ނިންމަވާފައި މިކަންކުރަން. އަޅުގަނޑުމެން މި ތިބީ ހަމަ މިކަންކުރަން. އެހެނވްީމާ، އެމް.ޑީ.ޕީގެ  

ބަހެއް ޙަޤީޤަތުގައި ވަރަށް މުހިންމު މީގައި އިނގޭތޯ. އެއީ އަޅުގަނޑަށް ވަރަށް ފެންނަ ކަމެއް އެމް.ޑީ.ޕީން މިކަމުގައި  

ވިދާޅުވެދެއްވުން.   ވެސް  މެންބަރު  އެމް.ޑީ.ޕީ  ހިމެނިވަޑައިގަންނަވާ  ކޮމިޓީގައި  މި  ކިނިހެއްތޯ  ދެކވިަޑައިގަންނވަަނީ 

 ޝުކުރިއްޔާ ވަރަށް ބޮޑަށް.  

 

 ރިޔާސަތުން ވާހަކަދެއްކެވުން:

 ނާޡިމް. އާދެ!

 

 ވާހަކަދއެްކެވުން:  މޫސާ ޢބަްދުލްޣަފޫރު މެންބަރު ދާއިރާގެ ހަނިމާދޫ

މިހާރު މި އުޅެނީކއީެއް އެމް.ޑީ.ޕީން އއެްޗެއް ބުނެގެންނެއް ނޫން. ސަރުކާރުން އަރާ އިޒުރޭލު ޕާސްޕޯޓު މަނާކުރާނމަޭ  

އަހަރުދވުަހު ވެރިކަންކުރިން. އެހެނވްީމާ، އެއީ މި    5ބުނެގެން އެއީ އިޝޫއަކަށްވެގެން އުޅޭ ކަމަކީ. އަޅުގަނޑުމެން  

މީތި  ބަލައި  ނވުާނެތޯ  ވާނެތޯ  ދެން  ނިމުނީ.  ހުއްޓައިލީމާ  ކިޔާފައި  ނުވާނޭ  ކަމެއް  ވާންނެތް  މިހާރު.  މއަްސަލއަަކީ 

އަނބުރާ ފުރޮޅާއި ގާނާ ހަދާކަށް ކޮންމެހެން ނުޖެހެނޭ. އެހނެވްީމާ، ރައްޔިތުންގެ ކުރިމަތީގައި ތިމަންނާ މަނާކުރާނމަޭ  

ބުނެފައި ދެން އޭތި އެނބުރޭތޯ މި އުޅެނީ. އެއީ މި ކުރާ ކަމަކީ. އެހެނވްީމާ، ކުރަން، ކުރވެވޭަރު ކަންތައް ކުރާނަމޭ  

 ރައްޔިތުންގެ ކުރިމަތީގައި ބުނާނީ. އޭރުން ކަންކަން ސާފވުާނީ. 

 ރިޔާސަތުން ވާހަކަދެއްކެވުން:

 ނާޡިމް.

 

 ވާހަކަދއެްކެވުން:  ނާޡިމް މުޙއަްމަދު މެންބަރު ދާއިރާގެ އުތުރު މާފަންނު

ޖަލްސާގައި   ދވުަހު  ކުރީ  އަޅުގަނޑުމެން  ބޭނުންވީ  ފާހަގަކޮށްލަން  ހަމަ  އަޅުގަނޑު  މުގއަްރިރު.  ޝުކުރިއްޔާ  އާދެ! 

ހާޒިރުކުރުމަށް.  ޖަމާޢަތްތައް  ޖަމުޢިއްޔާ  އެހެނިހެން  އަދި  ބޭފުޅުންނާއި  ޕާޓީތަކުގެ  އެކިއެކި  މިތަނަށް  ނިންމާފއަވިާނެ 

ދެން މި ތަންތަނަށް ވަޑައިގަންނވަާއިރުގައި މި އަޅުގަނޑު ހަމަ ވަރަށް ބޮޑަށް އެދެން އެ ބޭފުޅުންނަށް ދަންނވަަން އެ 

ބޭފުޅުންގެ މި އިސް ލީޑަރޝިޕްގައި ތިއްބަވާ ބޭފުޅުން މިތަނަށް ވަޑައިގަންނވަަންވާނީ. އެހެން ނޫން ކަމަށް ވަންޏާ  

ޙަޤީޤީ މަގުސަދެއް އަޅުގަނޑުމެންނަކަށް ހާސިލެއް ނވުާނެ. ޕާޓީތަކުގެ ހަމަ ލީޑަރޝިޕުގައި އެންމެ އިސްކޮށް ތިއްބެވި  

ކަމުގައި   މި  ހާމަކޮށްދއެްވައިފިއްޔާ  މިތަނަށް  ގޮތެއް  ދެކވިަޑައިގަންނަވާ  ބޭފުޅުން  އެ  ވަޑއަިގެން  މިތަނަށް  ބޭފުޅުން 

ވެސް   ދވުަހު  ކުރީ  އަޅުގަނޑު  ޖުމުލަކޮށް  ދެން  ސާފުވާނީ.  ގޮތް  އުޅޭ  ވެގެން  މި  އަސްލު  އަޅުގަނޑުމެންނަށް 

ދަންނވަައިލިހެން އިޒުރޭލު ޕާސްޕޯޓު މަނާކުރުމުގައި އަޅުގަނޑުމެން ވަރަށް ބޮޑަށް ހަމަ ވިސްނާލަންޖެހޭ ކަމެއް މިއީ  

އަސްލުގައި. ވާހަކައަކީ އެއްވެސް ޤއަުމއެްގެ ޕާސްޕޯޓު ޙަޤީޤަތުގައި މަނާކުރއާިރު ވިސްނާލަންޖެހޭ ކަންކަން އެބަހުރި.  

ދވިެހިރއާްޖއެަކީ އިޤުތިޞާދީ ގޮތުން އެހެން ވަރަށް ގިނަ ޤައުމުތަކުގެ މައްޗަށް ބަރޯސާވެގެން ތިބި ބަޔަކަށް ވާހިނދު،  

އަޅުގަނޑުމެން ކުއްލިކުއްލިއަށް ކަންކަން މިހެން ނިންމައިލުމަކީ ރަނގަޅު ކަމަކަށް ނުވާނެ. އަދި ޚއާްޞަ ގޮތެއްގއަި 

މިހާރު ހިނަމުނދްާ މއަްސަލއަިގެ ތެރޭގައި އަޅުގަނޑުމެން ހަމަ ކޮންމެހެން މި ވަކި ޤއަުމއެްގެ ޕާސްޕޯޓު މަނާކުރަން  

ކުރެވޭ   ދާއިރއާެއްގައި  ފުޅާ  މި  އެހެނވްީމާ،  ނުކުރަން.  ގަބޫލެއް  އަޅުގަނޑެއް  ގޮތުގައި  ކަމެއް  ރަނގަޅު  އުޅުމަކީ 

މަޝްވަރާގެ އަލީގައި މިކަން ގޮތަކަށް ނިންމުމަކީ ރަނގަޅު ކަމެއް. އަދި މިކަން އަވަސް އަރުވާލައިގެން ކޮންމެހެން 

ވެސް   އަޅުގަނޑު  ހަމަ  ތިބީ  މި  އަޅުގަނޑުމެން  ނުކުރަން.  ގަބޫލެއް  އަޅުގަނޑެއް  ކަމަކަށް  ކަމެއް  ޖެހޭ  ކުރާކަށް 

ހަމަ ފަލަސްޠީނު   ތިބީ  ހުރިހާ އެންމެން ވެސް މި  އަޅުގަނޑުމެން  އަޅުގަނޑާއި  ޕާޓީ ވެސް  މޯލްޑވިްސް ނޭޝަނަލް 

އެ   ޢަމަލުތަކާއި  ނޭއްޤާނީ  ކުރަމުންދާ  އެ  މީހުންނަށް  އެ  އަނިޔާ  ލިބެމުންދާ  އެ  އެކީގައި.  އުޚުތުންނާ  އަޚުންނާއި 

އެއީކީއެއް.   ނޫން އަސްލުގައި  ކަމެއް  ބަލއަިގަނވެޭނެ  ހަމަ  އަޅުގަނޑުމެންނަށް  ލިބމެުންދާ އނަޔިާއަކީ  އެ  މީހުންނަށް 

ހަމަ  ތިބީ  މި  ހަމަ  އަޅުގަނޑުމެން  ކުށްވެރިކޮށް  އިބާރާތުން  ހަރުކަށި  އަޅުގަނޑުމެން  ޢުދވުާނު  ހިންގާ  އޒިުރޭލުން 

ފަލަސްޠީނުގެ ލޮބވުެތި ރއަްޔިތުންނާ އެކީގައި. އެހެންނަމވަެސް، އަޅުގަނޑުމެން އެބަޖެހޭ ވިސްނާލަން އަޅުގަނޑުމެން 

މި ކުރާ ކަމުގެ ސަބަބުން އަޅުގަނޑުމެންނަށް ކޮންކަހަލަ ގެއްލުމއެްތޯ ލިބޭނީ. މިއީ ވަރަށް ސާފުކޮށް ހަމަ ދަންނވަަން  

އަޅުގަނޑުމެން މއިަދު ދއަްކަނވްާނީ.  ބޭނުން. އަޅުގަނޑުމެން ފުރަތަމަ ސަލާމަތުން ތިބެފައި އެހެން ކަމއެްގެ ވާހަކަ 

ދިވެހިރއާްޖޭގެ   ޚއާްޞަކޮށް  އަޅުގަނޑުމެންނަށް  މަނާކުރާއިރުގައި  ޕާސްޕޯޓު  ޤައުމއެްގެ  އެއްވެސް  އެހެނވްީމާ، 

އަޅުގަނޑުމެންނަށް  ބާރަށް  ކިތަންމެ  އިޤުތިޞާދެއް.  އެންމެ  އޮތީ  ޙަޤީޤަތުގައި  ދވިެހިރއާްޖޭގައި  އިޤުތިޞާދަށް، 

ވާހަކަދެއްކިޔަސް ދވިެހިރާއްޖޭގައި އެހެން އިޤުތިޞާދެއް ނެތް. ދވިެހިރާއްޖެއަކީ މަސްވެރިކަމުގެ އިޤުތިޞާދެއް ނޫން.  

އަޅުގަނޑު ހަމަ ދަންނވަަން ކެރިގެން. އޮތީ ހަމއަެކަނި ދވިެހިރއާްޖޭގައި އޮތީ ފަތުރވުެރިކަން އެކަނި. ފަތުރވުެރިކަމަށް  

އަސަރުކުރާނެ އެއްވެސް ކަމެއް އަޅުގަނޑުމެން ކުރާކަށް ނުވާނެ މިއަދަކއުެއް. އެހެނވްީމާ، އަޅުގަނޑުމެން ސަލާމަތުން 

ތިބެފައި އެހެން ކަމެއް ކުރާނީ. އަޅުގަނޑު ހަމަ އެހެން އިއްޒަތްތެރި މެންބަރުން އެ ފާހަގަކުރެއްވި ފަދއަިން މިކަމަކީ  

އވަަސް އަރުވާލައިގެން ކުރާ ޒާތުގެ ކަމެއް ނޫން. މިކަމުގައި މި ހުރިހާ އެންމެންގެ ރަޢުޔު ވެސް ހޯދުމަށްފަހު ގޮތެއް 

ހަމަ   އަޅުގަނޑު  ގަބޫލުކުރާކަން  އަޅުގަނޑު  މިކަންކުރަންޖެހޭކަން  ދީގެން  ވަގުތު  އަޅުގަނޑުމެން  ހަމަ  ނިންމުމަށް، 

 އިއްޒަތްތެރި މުގއަްރިރަށް ދަންނވަަން. ވަރަށް ބޮޑަށް ޝުކުރިއްޔާ.  

 

 ރިޔާސަތުން ވާހަކަދެއްކެވުން:

އާދެ! މިހާރު މި އަޅުގަނޑުމެން ހަމަކަމާ ގުޅުންހުރި ހުރިހާ މީހުންނަށް ގާތްގަނޑަކަށް މިހާރު އވެަނީ ސިޓީ ފޮނވުިފަ.  

އެ   ނުދޭ  ޖވަާބެއް  އަދިވެސް  މީހުން  ދެބައި  މުހިންމު  އެންމެ  އަޅުގަނޑުމެންނަށް  ގޮތަކީ  އުޅޭ  ވެގެން  މީގައި 

ވުޒާރާގައި   ޚާރިޖީ  އެއީ މަޓީ، އެމް.ޑީ.ޕީ. އެމް.ޑީ.ޕީގެ މިހާރުގެ ރައީސަކީ ޙަޤީޤަތުގައި ބުނާ ނމަަ  މއަްސަލައިގައި. 

ވަރަށް ބުރަ މަސައްކަތްޕުޅުތަކެއް ކުރައްވާ ވަރަށް ތަޖުރިބާކާރު ބޭފުޅެއް. އަނެއް ކޮޅުން އެ އދ. އާންމު މަޖިލީހުގެ 

ކުރާނެ  ކަންކަމުގައި  ކހަަލަ  މި  މަނިކުފާނަށް  އެ  އެހެނވްީމާ،  ބޭފުޅެއް.  މުހިނމްު  ހުރި  ކުރައްވާފައި  ރއަީސްކަން 

ސާފުކޮށް   ވަރަށް  އެއްޗެއް  ހުރިހާ  މި  ގޮތާއި  ދެކޭ  ދޭތެރޭގައި  އަޅުގަނޑުމެންނާ  ދުނިޔޭގައި  އަސަރުތަކާއި 

ހަމަ ޢަބްދު ޝާހިދު  الله އެނގިވަޑައިގަންވާ ބޭފުޅެއް ވީމާ އަޅުގަނޑުމެންނަށް އެބަ ވަރަށް މުހިންމު މި އެމް.ޑީ.ޕީން 

ދެން   އެއީ.  އެކަކީ  މުހިންމު  އެންމެ  އެއީ  ކަމއެް.  މުހިންމު  ވަރަށް  ޙަޤީޤަތުގައި  އެއީ  ގެނއަުން  މިތަނަށް 

އަޅުގަނޑުމެންނަށް މަޓީ. މަޓީން އަދި އަޅުގަނޑުމެންނަކަށް ޖވަާބެއް ނުދޭ. އެހެންނަމވަެސް، މާދަމާ ގެސްޓުހައުސް  

އެސޯސިއޭޝަނުން އެ އޮތީ އަންނަ ބުނެފަ. އޭގެފަހުން މަޓާޓޯ އަނެއް ދުވަހަށް އަންނަން ބުނެފައި އެ އޮތީ. ދެން 

އެހެންނޫންތޯ އޮތީ.  ވިދާޅުވެފައި  މިހާރު  ކަމަށް  ދއެވްާނެ  ޖަވާބެއް  މއިަދު  އެ  ؟ އެމް.ޑީ.ޕީން  ދެން  އެ  އެހެނވްީމާ، 

ހިސާބުން އަޅުގަނޑުމެންނަށް ތަނކްޮޅެއް ބާރަށް މަސައްކަތް ކުރިއަށްގެންދވެޭނެ ކަންނޭނގެ. ދެން އެހެން ބޭފުޅއެްގެ  

 ޙަންނާން. ؟ އެއްވެސް ޚިޔާލެއް އެބަ އޮތްތޯ މި ކަމުގއަި

 

 ވާހަކަދއެްކވެުން:  އަބޫބަކުރު ޢަބްދުލްޙަންނާން މެންބަރު ދާއިރާގެ ތުޅާދޫ

 ހޭ ގޮތުން ނެތް އިނގޭތޯ.ޕާސްޕޯޓާ ބެ؟ ޕާސްޕޯޓާ ބެހޭ ގޮތުންތޯ؟ އއެީ މިކަމުގއަިތޯ މުގައްރިރު

 

 ވާހަކަދެއްކެވުން:ރިޔާސަތުން 

އެހެނވްީމާ، މިހާހިސާބުން މި މައްސަލަ ނިމުނީ. ދެން އެހނެިހެން ކަންތައްތަކުގައި އަޅުގަނޑު ފުރުޞަތެއް ދޭނަން.  

 އާދެ!

 

 : އަޙްމަދު އޒަާން މަރޒުޫޤު ވާހަކަދއެްކެވުން ދާއިރާގެ މެންބަރު ހިތަދޫ މެދު 

އެ   ހާޒިރުކުރަން.  ކޮމިޓއީަށް  މި  ބޭފުޅުން  އެން.ސީ.އއަި.ޓީގެ  މި  ހުށަހަޅަން  އަޅުގަނޑު  މުގައްރިރު.  ޝުކުރއިްޔާ 

މަޢުލޫމާތު  ގުޅޭގޮތުން  މަސައްކަތްތަކާ  ބޭފުޅުންގެ  އެ  ދަތިތަކާއި  ހުރި  ބޭފުޅުންނަށް  އެ  ބއަްދަލުކޮށްލަން  ބޭފުޅުންނާ 

 ހޯދާލަން އިނގޭތޯ. ޝުކުރިއްޔާ.

 

  ރިޔާސަތުން ވާހަކަދެއްކެވުން:

 ޣަފޫރު. ؛ އޒަާން އެ ހުށަހެޅި އެތީގައި އެއވްެސް ބޭފުޅެއްގެ އިއުތިރޒާެއް ނެތއިްޔާ

 

 : ޢބަްދުލްޣަފޫރު މޫސާ ވާހަކަދއެްކެވުން ދާއިރާގެ މެންބަރުހަނިމާދޫ 

މިހާރު މި އެން.ސީ.އއަި.ޓީއާ ވެސް ހަވާލުވެހުރި މިނިސްޓަރެއް ވެސް ހުންނާނެ. ދެން އަޅުގަނޑުމެން އެ ބޭފުޅުން 

ގެނެސް   ޖެހީމަކާ  މިތަނަށް  ސަކަރާތެއް  ހރުިހާ  މި  ހނިްގައި  މިތާ  ކމަެއް  ހުރިހާ  އެ  ނޭނގި  މިނިސްޓްރއީަށް 

ކަމަކުނުދާނެ. އެހެނވްީމާ، އެ ބޭފުޅުންގެ މއަްސަލައެއް އޮވެއްޖެއްޔާ މިތަނަށް ލިޔުމުން ފޮނވުީމާ ދެން މިނިސްޓްރީއާ  

އއެްޗެހި   ތަންތަނުން  ހަމަ  އެހެންވީމާ،  ރަނގަޅުވާނީ.  ކަންނޭނގެ  ކުރިއަށްގެންދިޔއަިމަ  ކަމެއް  އެ  މަޝވްަރާކޮށްފައި 

ތެރއެަށް  ކަންކަމުގެ  ހުންނަ  މއުައްސަސާގައި  އަނެއް  މުއައްސަސާއާއި  އެއް  ވއަްދައިގެން  މިތަނަށް  ހޯދއަިގެން 

 ވަނީމަކާއެއް އެހާއެހއާއެްނުވާނެ. އަޅުގަނޑަށް ފެންނަ ކަމއެްނޫން.

  ރިޔާސަތުން ވާހަކަދެއްކެވުން:

 ތަފުސީލުކޮށްލެދވިާނެތޯ. ؟ އޒަާންގެ ހުށަހެޅުމަށް އެއްވެސް ތާއީދެއް އެބައޮތްތޯ

 

 : އަޙްމަދު އޒަާން މަރޒުޫޤު ވާހަކަދއެްކެވުން ދާއިރާގެ މެންބަރު ހިތަދޫ މެދު 

މިހާރު އަޅުގަނޑުމެން މި ކޮމިޓީން މީގެ ކުރިން ވެސް ވާނީ މި ކޮމިޓީގެ އެކި މިނިސްޓްރީތަކުގެ ދަށުން މި ހިނގާ 

މަޢުލޫމާތު   ތެރއެިން އަޅުގަނޑަށް ކޮންމވެެސް ވަރަކަށް  ބފޭުޅުންގެ  ބއަްދަލުކޮށްފަ. ދެން އެ  ބއަެއް މއުައްސަސާތަކާ 

ލިބޭ އެ ބޭފުޅުން ބޭނުންފުޅުވޭ އަޅުގަނޑުމެންނާ ބއަެއް ކަހަލަ މަޢުލޫމާތުތައް ހއިްސާކޮށްލަން. އެހނވްެގެން އަސްލު.  

އެއީ މައްސަލައެއް ބަލައި އެކަހަލަ ކަމެއް ކުރާކަށްނޫން އެއްގޮތަކަށް ވެސް. އެ ބޭފުޅުންނަށް ހުރި ދަތިތަކާއި އެކަހަލަ  

ހާޒިރުކޮށްގެން   މނިިސްޓަރު  ދެން  ބޭނުނވްާތީ.  ވާހަކަދައްކާލަން  ލެވަލއްެއްގައި  ޓެކްނިކަލް  މަޢުލޫމާތުތައް.  ބއަެއް 

މިނިސްޓަރަކަށް ވަގުތއެްނުވާނެ ދއެްތޯ މި ކޮމިޓއީަށް އެ ލެވެލްގެ މަޢުލޫމާތު މިނިސްޓަރަކަށް ނވުެސް ދެއްވޭނެނޫންތޯ. 

އެކަހަލަ  ބަލައި  މައްސަލަ  މީހއެްގެ  ބޭފުޅުންގެ،  އެ  ވެސް  އެއްގޮތަކަށް  އިނގޭތޯ.  މަގުސަދުގައި  އެ  އެހެނވްީމާ، 

ތެރއެިން  ތަންތަނުގެ  ބއަްދަލުކުރި  އަޅުގަނޑުމެންނަށް  ކުރިން  މީގެ  ދެން  އުޅެނީ.  މި  ނޫން  ކަމއެްގައެއް 

ބއަްދަލުނުކުރެވި އޮތް އެއް މއުައްސަސާ މިއީ އެން.ސީ.އައި.ޓީއަކީ. މިސާލަކަށް ހަމަ ޑިފެންސްގެ ދަށުން ހުރި ހުރިހާ  

ތަނަކާ ވެސް އަޅުގަނޑުމެން ބއަްދަލުކުރިން. ކަސްޓަމްސްއާ ވެސް، ހުރިހާ ތަނަކާ ބއަްދަލުކޮށްފައި އަޅުގަނޑުމެންނަށް 

 އޭރު އެ ޕްރޮސެސްގެ ތެރއެިން ބއަްދަލުނުކުރވެި ބާކީ އޮތީ އަޅުގަނޑަށް ހވީަނީ އެން.ސީ.އައި.ޓީ އެކަނިހެން މިހާރު.

 

  ރިޔާސަތުން ވާހަކަދެއްކެވުން:

 ނާޡިމް.

 

 : މުޙއަްމަދު ނާޡިމް ވާހަކަދއެްކެވުން ދާއިރާގެ މެންބަރުމާފަންނު އުތުރު 

ބެހޭ ވުޒާރާގެ އަޅުގަނޑަށް ހވީަނީ އަޒާންގެ އެ ހުށަހެޅުމަށް ކުޑަ އިތުރުކުރުމަކާ އެކީގައި ތާއީދުކުރަން. އެއީ ކަމާ  

މއަްސަލައެއްނޫން  އޭރަކަށް  ގަބޫލުކުރަން.  ކަމަށް  ކަމެއް  މުހިނމްު  ބއަްދަލުކުރުމަކީ  މީހުން  އެ  އއެްކޮށް  މިނިސްޓަރާ 

އެއީކީއެއް. އެހެނވްީމާ، އެ މިނިސްޓަރާ ދެން އެ މީހުން އއެީ، އެ މީހުން ޤއަުމީ ސަލާމަތަށް ހުރި ނުރއަްކަލެއް ހުރި 

ކަމަކާ ބެހޭގޮތުން ވެއްޖެއްޔާ މި ކޮމިޓީގައި އެ މީހުންނާ ވަހަކަދއެްކިދާނެ. އެކަމަކު މިނިސްޓަރު އިންނވެުމަކީ މުހިންމު 

އެހެނވްީމާ،   ފެނިގެންދާނީ.  އެކަން  ގޮތަކަށް  އެހެން  މުޅިން  މިވާގޮތަކީ  ބައްދަލުކުރީމަ  ނުލާ  މިނިސްޓަރު  ކަމެއް. 

އެހެނވްީމާ،   އަތވުެދާނެ.  ހީނަރުކަމެއް  ކޑުަކޮށް  ގުޅުމަށް  އޮންނަ  ވުޒާރާއާ  މަސައްކަތްކުރާ  ދަށުގައި  މިނިސްޓަރާއި 

މިނިސްޓަރު އިންނވަައިގެން އެ ދައްކާ ވާހަކައެއްދެއްކީމަ ނިމުނީތާ. މިތަން ހަމަ މިނިސްޓަރު އިންނވެިޔަސް ދެއްކޭނެ. 

 އެހެނވްީމާ، އަޅުގަނޑު ތާއީދުކުރަން ހާޒިރުކުރަން މިނިސްޓަރާ އެކު. ވަރަށް ބޮޑަށް ޝުކުރިއްޔާ. 

 

  ރިޔާސަތުން ވާހަކަދެއްކެވުން:

 އޒަާން ހުށަހެޅުން.

 

 : އަޙްމަދު އޒަާން މަރޒުޫޤު ވާހަކަދއެްކެވުން ދާއިރާގެ މެންބަރު ހިތަދޫ މެދު 

އެން.ސީ.އައި.ޓީގެ   މިނިސްޓަރާ އެއްކޮށް  ހޯމް  އިނގޭތޯ.  ނެތް  މއަްސަލައެއް  ހަމަ އެގޮތަށް  އަޅުގަނޑު ވެސް  އާދެ! 

 ބޭފުޅުންނާ އަޅުގަނޑުމެން ބައްދަލުކޮށްލަން.

 

  ރިޔާސަތުން ވާހަކަދެއްކެވުން:

ވޯޓުދެއްވާ.   ބޭފުޅުން  ފެނިވަޑައިގަންނަވާ  ތއާީދުކުރެއްވީ.  ނާޡިމް  މައްސަލަ  ހުށަހެޅއުްވި  އޒަާން  ދެންމެ  އާދެ! 

 )ވޯޓުދެއްވުން( އާދެ! އިއްތިފާގުން ފާސވްއެްޖެ. އާދެ! ޙަންނާން.

 

 : ޢަބްދުލްޙަންނާން އަބޫބަކުރު ވާހަކަދއެްކވެުން ދާއިރާގެ މެންބަރުތުޅާދޫ 

އަޅުގަނޑުމެންނަށް   ކަންނޭނގެ.  ޑިސްކަސްކޮށްލަންޖެހޭ  އަޅުގަނޑުމެން  ބެހޭގޮތުން  ފެސިލިޓީތަކާ  ޕޯޓު  ޕްރއަވިެޓް 

ސިޓީ.   މިނިސްޓްރީގެ  ޓްރާންސްޕޯޓް  ލިބއިްޖެ  އަޅުގަނޑުމެންނަށް  ސިޓީ،  ކަސްޓަމްސް  ކަންނޭނގެ  ލިބއިްޖެ 

 އެހެނވްީމާ، އެ ދެ ސިޓީ ކޮމިޓއީަށް އިއްވާލަދިނުމަކީ މުހިންމު ކަމެއް ކަމުގައި އަޅުގަނޑު ދެކެން އިނގޭތޯ. 

 

 އިދާރީ މޒޭުން ވާހަކަދެއްކެވުން: 

ޢަބަދު ޢަބްދއުްރަޙީމް  އަލްފާޟިލް  ރައީސް  މަޖިލީހުގެ  ދަންނަވަމެވެ. اللهރައްޔިތުން  ސަލާމަށްފަހު  ވެދުން  އަށް، 

ގެ ސިޓީއާ ހަވާލާދީ   2024ނޮވެންބަރު    57FSKH/472/2024/17  19ރައްޔިތުން މަޖިލީހުގެ އިދާރާގެ ނަންބަރު  

ދަންނަވަމެވެ. ރއާްޖއެިން ބޭރުން އަންނަ ބޯޓުފަހަރު ރއާްޖއެަށް ބަނދަރުކުރުމަށްފަހު އެނބުރި ރއާްޖއެިން ފުރަންދެން  

ދަށުން  ގާނޫނުގެ  ކަސްޓަމްސްގެ  މި  ދަށުގައެވެ.  ބެއްލވެުމުގެ  ސަރވިސްގެ  ކަސްޓަމް  މޯލްޑވިްސް  ހުންނާނީ 

ކަސްޓަމްސއްަށް މަތިކޮށްފައިވާ މަސްއޫލިއްޔަތެކެވެ. އެގޮތުން ތިލަފުށީގައި ހުންނަ ބަނދަރުތަކަށް ދާ ބޯޓުފަހަރު ވެސް  

ބަނދަރަކީ  ލިމިޓެޑްގެ  ޕްރައިވެޓް  ހޯކްސް  އޮންނަ  ތިލަފުށީގައި  ދަށުގައެވެ.  ބެއްލވެުމުގެ  ކަސްޓަމްސްގެ  ހުންނާނީ 

އެން ޝިޕް  ފެސިލިޓީ  އިންޓަރނޭޝަނަލް  ޕޯޓް  ކޯޑުޑް  އއެްގޮތަށް  ސކެިއުރިޓީ  ބެލުންތަކާ  ބަލަންޖެހޭ  ދަށުން  ގެ 

އޑޮިޓުކޮށް މި މިނިސްޓްރީން ހއުްދަ ދީފއަިވާ ބަނދަރަކެވެ. ނަމވަެސް އެ ބަނދަރުގައި އެލޯންގް ސައިޑްކުރެވޭނީ ވަކި  

ތެރއެިން   ބޯޓުފަހަރުތަކުގެ  އަންނަ  ބޭރުން  ރއާްޖއެިން  ނވުާނެއެވެ.  ކަނޑައަޅާފައެއް  ކަމެއް  ބޯޓުފަހަރު  ދިގުމިނއެްގެ 

ދިގު ބޯޓުފަހަރު ޖެޓީތަކަށް އެލޯންގް ސައިޑްކުރުމަކީ ޝިޕިންގ ދާއިރާގައި ކުރަމުން ކުރާ ޖެޓީއަށްވުރެ އެލޯންގް ސައިޑް 

ދަށުގައވެެ.   ބެލުމުގެ  ކަސްޓަމްސްގެ  އޮންނާނީ  ބޯޓު  މުޅި  ވެސް  ހާލަތްތަކުގައި  އެފަދަ  ނަމަވެސް  ކަމެކެވެ.  ގެންދާ 

ރއާްޖޭގެ އެއްވެސް ޖެޓއީަކަށް ބޯޓެއް ކައިރިކުރުމަށް މި މިނިސްޓްރީން ވަކި ހުއްދއަެއް ދޭންޖެހޭނެ ދައުރެއް    ،ވުމއާެކު 

 .2024ނވޮެންބަރު  24ގަބޫލުކުރެއްވުން އެދެން. އިޙުތިރާމް ނޯންނާނެ ވާހަކަ ދަންނވަަމވެެ. 

 

 ރިޔާސަތުން ވާހަކަދެއްކެވުން:

 ... ކަސްޓަމްސް ސިޓީ !އާދެ

 

 މޒޭުން ވާހަކަދެއްކެވުން:  އިދާރީ

ސަލާމަށްފަހު ދަންނަވަމެވެ. ތިޔަ   ވެދުން  ، އަށްاللهމް ޢަބްދުޙީލް ޢަބްދުއްރަޟިރައްޔިތުންގެ މަޖިލީހުގެ ރައީސް އަލްފާ

ނަންބަރު ދަނންަވަމެވެ.    2024ނޮވެންބަރު    57FSKH/14/2024/10  4  އިދާރާގެ  ހަވާލާދީ  ސިޓީއާ  ގެ 

ގއާިމުކޮށްފައި ހުރި ޕްރއަވިެޓް ޕޯޓު ފެސިލިޓީތަކަކީ ކަނޑައެޅިފައިވާ އުސޫލާ އއެްގޮތަށް ސަރވޭކޮށް    ކ.ތިލަފުށީގައި 

އަރވުަ މުދާ  ތަންތަނަށް  އެ  ތަންތަނެވެ.  ހުންނަ  ދީފައި  ހއުްދަ  ގއޮިންގ    އިސެޓިފއަިކުރުމަށްފަހު  ފޮރިން  ބޭލުމަށް 

ނަގއަިގެންނެވެ. އުޅަނދުފަހަރަށް ރމިޓު  އުޅަނދުފަހަރު ދަނީ ކަސްޓަމްސއްިން ހއުްދަ އިންޓަރ އެޓޯލް ޓްރެވެލިންގ ޕަ

ބޭލޭނީ ކަސްޓަމްސްގެ އޮފިސަރެއްގެ ހާޒިރުގައވެެ. އަދި އުޅަނދުފަހަރަށް އަރާ ފޭބޭނީ ކަސްޓަމްސްގެ    އިމުދާ އަރުވަ 

  އި ގއާިމުކޮށްފައިވާ ހިރާސް ނޒިާމުގެ ތެރއެިން ބަލަ   ގއަިހއުްދަ ލިބިގެންނެވެ. އުޅަނދުފަހަރުން ބާލާ މުދާ ކަސްޓަމްސް 

ފެސިލިޓީއަށް    ހަވާލާދީފއަިވާ ސިޓީގައި ބަޔާންކޮށްފައިވާ ދަ ހޮކްސް ޕްރައިވެޓް ލިމިޓެޑްގެ ޕްރައވިެޓް ޕޯޓު  .ފާސްކުރވެޭ

އަރުވަ  މުދާ  ސއަިޑްކޮށްގެން  އެލޯންގް  އުޅަނދު  ބަނދަރުގައި  ބޭލުމުގަޔާއި  އަރުވާ  މި   އިމުދާ  ކަންކަން  ބޭލުމުގެ 

އޮފީހުން މޮނިޓަރކޮށް ބަލަހއަޓްާނީ އިސްވެ ބަޔާންކުރެއްވި އުސޫލާ އެއްގޮތަށް ކަމުގައި ދެންނެވީމެވެ. ކ.ތިލަފުށީގައި  

ޕޯޓު ޕްރައވިެޓް  ހުރި  އުޅަ  ގއާިމުކޮށްފައި  ހުންނަ  އެންކަރޭޖުގައި  ތިލަފުށިން  ކަންކަން ފެސިލިޓީތަކާއި  ނދުފަހަރުގެ 

މި ހަރުދަނާކުރުމަށް  މިހާރަށވްުރެ  ބެލެހެއްޓުން  މަ  މޮނިޓަރކޮށް  މި  އެގޮތުން  މަސައްކަތްކުރަމުންނެވެ.  ދު  ގުސަދަނީ 

ތިލަފުށީ   ޓަކައި  އިންޓްކަސްޓަމްސް  ހާސިލުކުރުމަށް  ނަމުގައި  ރަޑިސަރވައިލަންސް  ސެކްޝަންގެ  ކްޝަން 

ދެންނވެީމވެެ.  ކަސްޓަމްސްގެ  ކ.ތިލަފުށީގައި   ވެސް  ވާހަކަ  އުފއަްދާފައިވާ  ގަބޫލުކުރެއވްުން  އިޙުތިރާމް  ސެކްޝަނެއް 

 .2024ނވޮެންބަރު  17އެދެން. 

 

 ރިޔާސަތުން ވާހަކަދެއްކެވުން:

މި އަޅުގަނޑުމެން   މީގައި އަސްލު    މި މިހާރު  ޖވަާބު.  ދެއްވި  ބޭފުޅުން  އެ  ގުޅިގެން  ފޮނުވި ސިޓީއަކާ  ދެ އޮފީހަށް 

މީޓަރުގެ ބޯޓުފަހަރު   150އެ މީހުން އެބަ ކއަިރި ކުރޭ    .މީޓަރު  40  އޮންނަނީ  މި ދީފއަިމީހުންނަށް  އެ  މައްސަލައަކީ  

ހުންނަނީ އެހެން ބއައެްގެ ބަނދަރަށް އެ ބއަެއްގެ ހއުްދަ    މި އަރާފައިވެސް. އެހެންވީމާ، އެ ބޯޓުފަހަރުގެ ބާކީ ބައި  

ޖެހުނީ. އެހެނވްީމާ، މިއާ ބެހޭ ގޮތުން ދެން އެއްވެސް  ތިހެން  ވެސް ނެތި. އެހެނވްީމާ، އެހެނވްެގެން އެ މައްސަލަ  

ދެން   އެބއަޮތް  ވެސް  ފުރުޞަތު  ބޭލުމުގެ  އއެްޗެހި  ހަމަ  ބަނދަރަށް  ބއައެްގެ  އެހެން  ހަމަ  ދެން  މި  ބޭފުޅއެްގެ 

މއިަށް ވަދެފައި ހުރި ކަމުގައި ވިޔަސް. ދެން އެހެނވްެގެން މިއާ ބެހޭގޮތުން ދެން އަޅުގަނޑު ކުޑަކޮށް    އިންކަސްޓަމް

 ޚިޔާލަށް ހުޅވުައިލާނަން.  

 

 އަޙްމަދު ނާޡިމް ވާހަކަދއެްކވެުން:  ދާއިރާގެ މެންބަރުދއިްގަރު 

އެ   އިނގޭތޯ.  ބައްދަލވުުމަށް  އުފަންވި  މައްސަލަ  ތި  ބޭނުނވްަނީ  ދަންނވަައިލަން  އެއްޗެއް  ހަމަ  އަޅުގަނޑު  އާދެ! 

ބއަްދަލވުުމެއް.   ސިއްރު  އަޅުގަނޑު    ، ވީމާއެހެންބއަްދަލވުުމަކީ  ވާހަކައަކަށް  އެއްވެސް  ދެކެވުނު  ބައްދަލވުުމުގައި  އެ 

އާ ގުޅިގެން  އެ މއަްސަލަނޫނީ    އިއެއްޗެއް ނުދަންނވަާނަން. އެއީ ހޯކްސއްިން ސިނގިރޭޓު ސްމަގްލްކުރި މއަްސަލައިގަ

ބއަްދަލުވުމެއް.   ސއިްރު  އެބއޭވްުނު  އަޅުގަނޑުމެން  ވަކި    ދެން  ނިންމާލިއިރުގައި  ބއަްދަލުވުން  އެ  ދވުަހު 

ވިދާޅުވެފަ. އެހެނވްީމާ، އެ އަޅުގަނޑަށް    ވަނީ  މަޢުލޫމާތުތަކެއް މި ކޮމީޓީއާ ހިއްސާކުރައވްާނެ ކަމަށް ހޯމް މިނިސްޓަރު

ޓުގެ ފަރާތުން އެ ބޭފުޅުން ފޮނވުަން ވިދާޅުވި މަޢުލޫމާތުތައް. އަޅުގަނޑު  ފެނޭ އޭތި ފްލޯއަޕްކޮށްލަދޭން ސެކްރެޓޭރއިޭ

ގޮއްސަ އޮތް ހިސާބަކީ  މިހާރު އެ  މާ،  ބޭނުމެއް ނުވޭ އެ ތަޙުޤީޤު މޮނަރަބަލްއަށްދާ ގޮތަށް އެ ދެމިގެންދާކަށް. އެހެނވްީ

ރޮނގު    .ކޮބައިތޯ ރޮނގުދަމާލވެެން.  އެބަޖެހޭ  ހިސާބަކުން  ވަކި  ތަޙުޤީޤު    ދަމާލވެިފއަިއެ  އެ   ނިމެން.އަވަހަށް 

އެކަން ގެއްލުނީމަ ގިނަފަހަރަށް ކަންތައްތައް ތަކުން  ސުރުޚީ  އެހެންނޫނީ ދިގުލއަިގެން ދަމުންދަމުން ގޮސް ނޫސްތަކުގެ



 2024 ނޮވނެްބަރު 25                   ވަނަ ބއަދްަލވުުން 20 ކމޮިޓީގެ   ސަލމާަތީ ޚިދމުަތތްަކާ ބހެޭ

 

 

14 

 

މާ، އޭގައި އަދި ނަގަންވާ އެކްޝަން ވެސް ނަގަން ގާނޫނީ ފިޔވަަޅު ވެސް އަޅުއްވަން  އޮންނަނީ އޮބިފަ. އެހެންވީ   މި

  ދެން އަނެއްކާ އެ   ގެ އަލީގައި.ދުވަހު ދެން ދެކވެުނު ވާހަކައި   މާ، އެއެހެންވީ.  ނިންމާފައި އޮތް ގޮތަކީ ވެސް ކޮބައިތޯ

ވެސް އެޕާޓްމަންޓުގައި   ގައި  ވެއަރހއަުސްތައް މީހުން ގޭގޭ  ބޮނޑްެޑްދވުަހު އަޅުގަނޑުމެންނަށް އެނގިގެންދިޔަ ދއެްތޯ  

ވިދާޅވުެފައި   ބޮނޑްެޑް  ހުންނަކަންވެސް   ކަމަށް  ގެންނަވާނެ  ޙައްލެއް  ވެސް  ކަމަށް  އެ  އެހެނވްީމާ،  ވެއަރހއަުސް. 

ދެން   ސްޕެސިފކިްކޮށް  އަނެއްކާ  އޮތީ.  ހމަަ  އި  ބޮނޑްެޑްއަޅުގަނޑުމެން    ފައި ކުރައްވާޕެކްޓްންސްވެއަރހއަުސްތައް 

އަޅުގަނޑުމެން ބޭނުންވޭ    . އެހެންވީމާ، އެ އެއްޗެހިތައް ކޮބައިތޯ  އޮތީ. ކަމަށް ވިދާޅވުެފައި    ފޮނުއްވާނެވެސް  ތައް  ރިޕޯޓު

ވއެްޖެއްޔާ   މިންވަރަށް އޭގެ  އެ  މި ކޮމިޓީން އަތްލއަިފި ކަމަށް  ބޭނުންވާ  ރަނގަޅަށް ގޮސް ނިމެން. އަޅުގަނޑުމެން 

ބޭނުންވޭ.  މެން  ނަތީޖާ ހާސިލުވެ ދެން އެކަން ތަކުރާރުނވުާނެ ކަހަލަ ގޮތަކަށް ފިޔވަަޅުއެޅޭކަން ގާއިމުކުރަން އަޅުގަނޑު

 މައްސަލަ އަޅުގަނޑުމެން ބެލި ގޮތަށް އިއްޔެ  ބޯޓުތި ހޯކްސްގެ ހަމަ މާ، އަޅުގަނޑަށް ފެނޭ އެހެނވްީމާ، ދެން އެހެނވްީ

ބޯޓުގެ މައްސަލަ ވެސް ބަލަން. އެއީ އެހެންނޫނީއްޔާ ހަމަ ސުރުޚއީަށް އަރާފައި ދެ ހަފުތާ ޑްރަގް  މި އަތުލއަިގަނެވުނު  

އެހެންވީ  ސުރުޚީން  ފަހުން ނިމުނީ.  އެ  އެކަން  ކޮންބައެއްގެ  ގެއްލުނީމަ  އެއީ  ދެން  ވެސް  ގޮތުން  ބެހޭ  އެކަމާ  މާ، 

އެމް.އެން.ޑީ.އެފްގެ އޮތީ  އެކަން  އެންމެ    ވެއްޖއެްޔާ  މެންޑޭޓުގއަިތޯ  އަޅުގަނޑުމެން  މެދުވެރިކޮށް  ވޒަީރު   ޞައްޙަ އެ 

ގޮތުން ބެހޭ  އކެަމާ  މަޢުލމޫާތު  ފަހުގެ  ހޯދަ   އެންމެ  ނިމި   އިވެސް  ކަންތައްތައް  އެ  ތެރޭގައި  މއުްދަތެއްގެ  ވަކި 

،  އޭގެ އަޑީގައި ތިބީ  ކަންކޮންބައެއް   .އަޅުގަނޑުމެންނަށް އޭގެ އަސްލު ޙަޤީޤަތް ހާމވަާން އަޅުގަނޑުމެން ބޭނުނވްަނީ

ބައިވެރިތޯ  ދވިެހި ކަމެއްތޯ  ތޯކިހިނއެް ؟ކިހިނެއްތޯ؟ ބަޔަކު  އިޝޫގެ  އެހެނވްީ ؟ވީ  ހޯކްސްގެ  ހަމަ  އަޅުގަނޑު  މާ، 

 ހުށަހަޅަން.   ށްގެންދިޔަ ގޮތަށް އެ މައްސަލަ ގެންދއިުމަށް އަޅުގަނޑު މުގައްރިރަ

 

 ރިޔާސަތުން ވާހަކަދެއްކެވުން:

ޓްރާންސްޕޯޓް މިނިސްޓަރު   ހަށް ހޯމް މިނިސްޓަރއާިއަންނަ ހޯމަ ދވުަ  އޮންނާނީ މިހާރު މިއެ  މިހާރު އަޅުގަނޑުމެން  

މއަްސަލައާ ޓީކޮމި ހޯކްސް  އޮންނަނީ  ގޮތަށް  ހާޒިރުކުރާ  ގޮތުންއަށް  ބެހޭ  އެހެނވްީ  އިރާދަކުރެއްވިއްޔާ .  އެކަން  މާ، 

 ކުރިއަށްދާނެ.  

 

 ޢބަްދުލްޣަފޫރު މޫސާ ވާހަކަދއެްކެވުން:  ދާއިރާގެ މެންބަރުހަނިމާދޫ 

ނާ ގޮތަށް  ޡިމިހާރު  ހުށަހެޅުއްވި  އެ  މީގެމް  ހަމަ  ވެސް  މައްސަލަ  އުޅޭ  ނިކުމެގެން  ހިމަނަން   މިހާރު  ތެރޭގައި 

ނާ ޓްރާންސްޕޯޓުޡިއަޅުގަނޑު  އަދި  ގޮތުގައި  ގަބޫލުކުރާ  އަޅުގަނޑު  ދެން  ތއާީދުކުރަން.  ހުށަހެޅުމަށް  ކޮނމްެ    ންމް 

ސަރަހއަްދަ ޕޯޓުގެ  އޮންނަ  ބޔަަކަށް  އެ  ވިޔަސް  ކަމުގައި  ބުނި  ބައެއްގެ    ށްއެއްޗެއް  ކައިރިކުރެވޭނީ.  އެއްޗެހި  އެ 

އަރާގޮތަށް އެކަން ކުރވެޭނީ. އެހެނވްީމާ، މި   ށްނުކުރާނަމަ އެ މީހުން އެ ސަރަހއަްދަޒުތިރާއުޖެހިގެން ތިބި މީހުން އި

ބޯޓުފަހަރު ކއަިރި ކުރާ ތަންތނަަކީ އޭގެ ވަށައިގެން ހުރި   ބޮޑެތި   ވަރަށް ސާފވުާންޖެހޭ ކަމެއް މިއީ. މިހާރު ތިޔަ ބުނާ

ވެސް   އެހެނވްީމާ  އއެީތަންތަން  ތަންތަން.  ނިސްބަތްނުވާ  މީހުންގެ  އީއިޖުތިމާ  ،މީހަކަށް  އެހެން  ގޮތުންނާއި   

އެއީ އެއީ.  މައްސަލަ  އެއީ  ވަންޏާ  ގެއްލުން  ބޮޑަށް  ވަރަށް  މީގެން  ފަރާތނުް   ވިޔަފާރއިަށް  ދެ  ހުރި    ވަށައިގެން 

އި  އެކަމަކު  ޒެ ތިރާއުއެއްވެސް  ބަލއާިރު.  ބީދއަަކުން  އެއް  ކުރުން  ކއަިރި  ނޫން  މއަްސަލައެއް  އެއީކީ  ނުކުރަންޏާ  އް 

ކަމެއް ނޫން. ހަމަ އެ މީހުންނެކޭ   ވާނެކުރުމަކީ އެއީ ކުރެވިގެން   އެކަންޖެހިގެން ތިބި މީހުންނަށް އުނދަގޫވާ ގޮތަށް  

ދެން މީހުން  ކުރާ  ކަމެއް  ހުރިހާ  އެ  ނަގައިގެން  ބިން  ތަނުގައި  އެ  ޚަރަދުކޮށްގެން  އެ  ތިބީ.    އެއްގޮތަށް  ވެސް 

 މާ، އެކަން ހަމަ ފާހަގަކުރަންޖެހޭނެ ކަސްޓަމްސއްިން އަދި ޓްރާންސްޕޯޓުން ވެސް.  އެހެނވްީ

 

 ރިޔާސަތުން ވާހަކަދެއްކެވުން:

 .ޙަންނާން

 

 ޢަބްދުލްޙަންނާން އަބޫބަކުރު ވާހަކަދއެްކވެުން:  ދާއިރާގެ މެންބަރުތުޅާދޫ 

އަޅއަިގެން    ނަރުކަށި  ،ފެސިލިޓީތައް ހެދިފއަި ހުންނައިރުގައި ހަމަ ދާ ޖހަާ  ޝުކުރިއްޔާ މުގައްރިރު. ޕްރައިވެޓް ޕޯޓު

މާނައަކީ އެހެން ބައެއްގެ ސަރަހައްދެއް އަރާފައި ބޯޓުން އޮންނަ ކަމަށް ވަންޏާމު    .ހެދފިަ  މި ތަންތަން  ހުންނަނީ  މި

ބޭލުމު މުދާ  ތަންތަނުން  ބޮޑު  ގެއެ  ވަރަށް  މިސާލަކަށް    .ފުރުޞަތު  ތަނއެްގައި    40މާނައަކީ  އިންނަ    100މީޓަރު 

ތަނެއް ނޫން.    މި  ބޯޓުގޮތަކީ    މވިާ  ބއޭވްީމަމީޓަރު   ހއުްދައެއް އޮންނަ  އެއީކީ  ފަޅއިަށް އަރާފަ.  އިންނަނީ އަނެއް 

އެހެން ހަދާ.  އެބަ  ކއަިރިކޮށް  މީހުން  އެ  އއެްޗެހި  ފުރުޞަތުތަކެއް  ވއެްޖެ  ބޯޓުފަހަރު  ބޮޑެތި  ވަރަށް  ވަންޏާ  ކަމަށް 

ޕޯޓެއްގެ ހއުްދަ މިދޭ ސަރަހއަްދު ނޫން އެ    ،އެބއަޮތް ބޮޑެތި ވައްކަންތައް ހަމަ ޖަރީމާތައް ހިންގުމުގެ. އެހެންނަމވަެސް

ބަޔަ އަނެއް  އަރާފައި  ބއަެއް  ބޯޓުގައި  އޭގެ  އެއީ  ވަންޏާ    ށްސަރަހއަްދު  ކަމަށް  އަޅުގަނޑުމެންނަށް އަރަންވެއްޖެ 

ކޮބއަިތޯ މީގެ އެއވްެސް ކަހަލަ މޮނިޓަރިންގ މެކޭނޒިަމެއް ނޫނއިްޔާމު ރއަްކާތެރިކަމެއް ނެތެއް ނޫންތޯ އަސްލުގއަި.  

ކއީްކުރަންތޯ ދާ ޖަހަނީ މި އަސްލުގައި އެހެނވްއެްޖެ ކަމަށް ވަންޏާ. ދާ ޖެހުމުގެ އއެވްެސް ބޭނުމެއް އޮތް ކަމަކަށް 

. މިއީ ހަމަ އަނެއްހެން ވައްކަމަށް ދޮރެއް ހުޅުވައިލުން ކަހަލަ ކަމެއް މިއީ  އިއަޅުގަނޑު ގަބޫލެއް ނުކުރަން އަސްލުގަ 

މިކަހަލަ ޚއާްޞަކޮށް  .  ވެސް. އެހެންވީމާ، މިއީ އަޅުގަނޑުމެން ވަރަށް ބޮޑަށް ސާފުކުރަންޖެހޭ ކމައެް  ހަމަ ޙަޤީޤަތުގއަި



 2024 ނޮވނެްބަރު 25                   ވަނަ ބއަދްަލވުުން 20 ކމޮިޓީގެ   ސަލމާަތީ ޚިދމުަތތްަކާ ބހެޭ

 

 

16 

 

އޭތި   ބަނދަރަށް  ސީދާ  ބޭފުޅުންގެ  އެ  ކުރާއިރުގައި  ކއަިރި  ތަންތަނަށް  މި  ބޓޯުފަހަރު  އަންނަ  ބޭރުން  ރއާްޖއެިން 

އަސްލުގައި.ކައިރިކުރެވެ ވާނީ  އެހެންއެހެން  ން  ދާ    ވީމާ،  ވެސް  ތާނގައި  އެ  މާނައަކީ  އެރުމުގެ  ތަނަށް  ބައެއްގެ 

ވަންޏާޖަހާފައި   ކަމަށް  ވއެްޖެ  ޖެހޭނީ ހު  އެހެން  ބޭފުޅުން  ހުންނަންޖެހޭނީ  ކުރެވިފައޭ  ޕްރޮޓެކްޓު  .ންނަން  އެ 

އަކަށް އެބަ ވާންޖެހޭ އެ  އާއް ނެތް ކަމުގައި ވިޔަސް ވެސް. މާނައަކީ އެއީ އެ ކަސްޓަމްސް ކޮންޓްރޯލް އޭރި ޒެތިރާ އުއި

ތައް ހިނގުމުގެ ފުރުޞަތު އަޅުގަނޑުމެން މި ހމަަ  ވއަްކަން  ،އެހެންނޫނިއްޔާ ހަމަ ބޮޑެތި ޖަރީމާތއަް  އި.ތަން އަސްލުގަ

 ވިޔަފާރިވެރިންނަށް އިނގޭތޯ. ޝުކުރިއްޔާ.  ފަހިކޮށްދެނީ މި

 

 ރިޔާސަތުން ވާހަކަދެއްކެވުން:

ތަފުސީލަށް  މީގެ  އަޅުގަނޑުމެން  ދވުަހުގައި  ހާޒިރުކުރާ  މިނިސްޓަރު  އަޅުގަނޑުމެން  މައްސަލަ  މި  ދެން 

ކަމަށް ރަނގަޅުވާނެ  ޙއަްލަކަށް  .ވަޑައިގެންނެވީމަ  ކޮންމވެެސް  ދެން އެ  ދެން  ކަންނޭނގެ.  އަންނާނެ  ހާހިސާބުން 

ބޯޓުގެ    މް ހުށަހެޅއުްވި އަލަށް ގެނވެުނު މި ޑްރަގު ޡިއެއްވެސް ބޭފުޅެއްގެ އަނެއްހެން ސުވާލެއް އޮތިއްޔާ. ދެންމެ ނާ

ނާ ބަލަން  އެއްގޮތަށް  މައްސަލައެކޭ  ކުރީ  އެ  ހަމަ  އަޅުގަނޑު  ތއާީދުކުރެއްވީ    ޣަފޫރު  އިހުށަހަޅއުވްަ  ޡިމްމައްސަލަ 

 ދެން މިހާހިސާބުން ކޮމިޓީ ނިންމައިލަނީ އިނގޭތޯ.  .ޝުކުރއިްޔާ)ވޯޓުދެއްވުން( ލަން. ވޯޓަކަށް އަހާ

